ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ` 2013 ԹՎԱԿԱՆԻ ՓԵՏՐՎԱՐԻ 28-Ի N 338-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
 1. Իրավական ակտի անհրաժեշտությունը (նպատակը) 

«Հայաստանի Հանրապետության կառավարության` 2013 թվականի փետրվարի 28-ի N 338-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Սննդամթերքի անվտանգության մասին» Հայաստանի Հանրապետության 2014 թվականի հունիսի 21-ի ՀՕ-135-Ն օրենքի պահանջներին համապատասխանեցնելու անհրաժշտությամբ: 

2. Ընթացիկ իրավիճակը և խնդիրները 

Ներկայումս Հայաստանի Հանրապետության կառավարության` 2013 թվականի փետրվարի 28-ի N 338-Ն որոշմամբ հաստատված Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող ստուգումների ստուգաթերթերը պարունակում են դրույթներ, որոնք «Սննդամթերքի անվտանգության մասին» Հայաստանի Հանրապետության 2014 թվականի հունիսի 21-ի ՀՕ-135-Ն օրենքում (այսուհետ՝ Օրենք) այլ կերպ են ձևակերպված, ինչպես նաև փոփոխության են ենթարկվել հոդվածների, մասերի հերթական համարները:

3. Տվյալ բնագավառում իրականացվող քաղաքականությունը
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
  Նախագծի ընդունման նպատակն է Հայաստանի Հանրապետության կառավարության` 2013 թվականի փետրվարի 28-ի N 338-Ն որոշումը համապատասխանեցնել «Սննդամթերքի անվտանգության մասին» Հայաստանի Հանրապետության 2014 թվականի հունիսի 21-ի ՀՕ-135-Ն օրենքի պահանջներին, մասնավորապես՝ «Հարցեր» սյունակում հարցերի ձևակերպումները կտրվեն Օրենքի պահանջներին համապատասխան, իսկ «Նորմատիվ ակտի N» սյունակում հղումները կկատարվեն Օրենքի  համապատասխան հոդվածներին, մասերին:

5. Նախագծի մշակման գործընթացում ներգրավված ինստիտուտները և անձինք 
  Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

 6. Ակնկալվող արդյունքը


Նախագծի ընդունման դեպքում ստուգաթերթերում հարցերի ձևակերպումները և հղումները կհամապատասխանեն Օրենքի պահանջներին:






